
შესავალი

       წინამდებარე ნაშრომი  წარმოადგენს სსიპ ადიგენის მუნიციპალიტეტის სოფელ გომაროს საჯარო სკოლის დაწყებით და საბაზო საფეხურზე განხორციელებული საკუთარი პედაგოგიური პრაქტიკული კვლევის ანგარიშს.
 ნაშრომში განხილულია საბაზო საფეხურზე  უარყოფითად მოქმედი ფაქტორები, რაც აქვეითებს მოსწავლეებში სწავლის მოტივაციას და ამ პრობლემების გადასაჭრელად დაგეგმილი და განხორციელებული ცვლილებები.
       ნაშრომი შედგება შვიდი თავისაგან.
 I თავში მოცემულია ინფორმაცია სსიპ ადიგენის მუნიციპალიტეტის სოფელ გომაროს საჯარო სკოლის საბაზო საფეხურის შესახებ, განხილულია პრობლემა და საკვლევი საკითხი, პრობლემის გამომწვევი სავარაუდო მიზეზები, კვლევის მიზანი და კვლევის ამოცანები;
 II თავი ეხება პრაქტიკული კვლევის არსს, 
III თავი ლიტერატურის მიმოხილვას ეთმობა,  
IV თავში კვლევის დიზაინია განხილული,  
V თავი ეხება კვლევის საფუძველზე მიღებულ შედეგების ანალიზს, ქმედებების/ინტერვენციების შედეგების შეფასებას, 
VI თავი მოიცავს რეკომენდაციებს, 
VII თავში გაკეთებულია დასკვნა.

                                                თავი I.

საკვლევი საკითხის მიმოხილვა
1.1.  მოკლე ინფორმაცია სკოლის საბაზო საფეხურის შესახებ
            სსიპ ადიგენის მუნიციპალიტეტის სოფელ გომაროს საჯარო სკოლის VII-IX კლასებში სწავლობს 20 მოსწავლე,   გოგონა – 9, ვაჟი – 11. 

საბაზო კლასებში სხვადასხვა საგანს 12 მასწავლებელი ასწავლის. მათგან 95% სრულ განაკვეთზე მუშაობს. 1 წამყვანი და  2 უფროსი მასწავლებელია, 9 კი – პრაქტიკოსი. 

მასწავლებლები პერიოდულად გადიან ტრენინგებს, მათ აქვთ საშუალება ტექნოლოგიების გამოყენებით ხარისხიანად წარმართონ სწავლა–სწავლების პროცესი.
1.2. პრობლემა და საკვლევი საკითხი
            კვლევის საფუძველი გახდა საბაზო საფეხურის კლასების მოსწავლეებში სწავლის მიმართ მოტივაციის დაბალი დონე, - მქონდა იმის განცდა რომ ვერ ვაკმაყოფილებდი მათ ინტერესებს გაკვეთილის ახსნისას. ხან ვფიქრობდი, რომ რადგან საგანი რთულია, შეიძლება წიგნში ვერ გებულობენ ახალ მასალას და ამ ფონზე კარგავენ საგნისადმი ინტერესს . დავიწყე ფიქრი იმის შესახებ, თუ რა ფაქტორი ახდენდა მოსწავლეებზე დაქვეითებულ მოტივაციას.
აი, ამ პრობლემის გადასაჭრელად გადავწყვიტე საბაზო საფეხურზე კათედრის წევრებს, და საბაზო საფეხურის მოსწავლეებში  განმეხორციელებინა კვლევა.
1.3. პრობლემის გამომწვევი სავარაუდო მიზეზები:
· მოსწავლეთა ინტერესების გაუთვალისწინებლობა
· არის თუ არა სახელმძღვანელო საინტერესო, იძლევა თუ არა დამოუკიდებლად მუშაობის საშუალებას.
· სწავლის მეთოდების სწორად შერჩევა.
1.4. კვლევის მიზანი
         კვლევის მიზანია დეტალურად შევისწავლო რა ფაქტორები ახდენს გავლენას მაღალი კლასის საფეხურზე მოსწავლეებში სწავლის მოტივაციის დაქვეითებას და გამოვნახო პრობლემის გადაჭრის ოპტიმალური გზები.
1.5. კვლევის ამოცანები:

· მოვახდინო დაკვირვება მოსწავლის ინტერესების მიმართ;
· რამდენად ვითვალისწინებ მოსწავლეთა ინტერესების გამოყენებას სწავლა-სწავლების პროცესში;
· დავადგინო სასწავლო სახელმძღვანელოს მიმართ სიყვარულისა და ნაკლებად სიყვარულის მიზეზები;
· რამდენად ვითვალისწინებთ მასწავლებლები მოსწავლეთა რჩევებს;
· შედეგებისა და დასკვნების პრეზენტაცია.



თავი  II.
პრაქტიკული კვლევის არსი
    საკუთარი პრაქტიკიდან გამომდინარე წამოვაყენე საკვლევი პრობლემა, რომელიც შეეხებოდა საფაზო საფეხურის მოსწავლეებში სწავლის მიმართ მოტივაციის დაქვეითებას და მის გაუმჯობესების გზებს.
    პრაქტიკული კვლევა გულისხმობს თანამშრომლობით, კოლექტიურ მიდგომას, მკვლევრებისა და არასპეციალისტების ერთობლივი ძალისხმევით განხორციელებულ ქმედებას. პრაქტიკულ კვლევაში ჩართული პიროვნებები ერთგუნდად ერთიანდებიან, ერთმანეთს მოსაზრებებს უზიარებენ, იღებენ გადაწყვეტილებებს და სასურველ შედეგსაც აღწევენ.
    რადგან ეროვნული სასწავლო გეგმის მიხედვით საჯარო სკოლებში საბაზო საფეხური განსაზღვრულია მე-7; მე-8 და მე-9  კლასი, ამიტომ კვლევაც ამ კლასის მოსწავლეებში და ამ კლასებში შემავალ პედაგოგებში განვახორციელე.
                                 კვლევაში მონაწილე რესპოდენტთა რაოდენობა:
1.        სსიპ ადიგენის მუნიციპალიტეტის სოფელ გომაროს  საჯარო სკოლის VII- IX კლასის 20 (ოცი) მოსწავლე
( გოგონა – 9, ვაჟი – 11).
3.        სსიპ ადიგენის მუნიციპალიტეტის სოფელ გომაროს საჯარო სკოლის 
· ქართული ენისა და უცხო ენის კათედრის - 4 მასწავლებელი;
· მათემატიკისა და საბუნებისმეტყველო საგნების კათედრა - 5 მასწავლებელი;
· საზოგადოებრივი და ესთეტიკის კათედრა  - 3 მასწავლებელი;




      სულ – 32 (ოცდათორმეტი) რესპოდენტი.

თავი III.
ლიტერატურის მიმოხილვა
     ცნობილია, რომ მოსწავლეებში საბუნებისმეტყველო მეცნიერებებისადმი ინტერესის გაღვივება არამარტო საქართველოს, არამედ განვითარებულ ქვეყნებშიც პრობლემას წარმოადგენს. ეს მიჩნეულია მსოფლიოს გლობალურ პრობლემად, რომელთა გამოსწორების გზებზედაც აქტიურად მუშაობენ განათლების სფეროს წარმომადგენლები, უზიარებენ გამოცდილებას სხვადასხვა ქვეყნებს. ასეთი გამოცდილების გაზიარებით ჩვენს ქვეყანაშიც ინერგება მიდგომა, რომელიც შეცვლის და გააუმჯობესებს არსებულ მდგომარეობას. ეს მიდგომა გულისხმობს საბუნებისმეტყველო საგნების სწავლებას პრაქტიკული მეცადინეობებით, რაც უფრო საინტერესოს და გამოყენებადს გახდის სასწავლო პროცესის დროს მიღებულ ცოდნას მოსწავლეებისთვის. საბუნებისმეტყველო მეცნიერებებში სასწავლო პროცესი ორიენტირებული უნდა იყოს არა მხოლოდ თეორიული ცოდნის გადაცემაზე, არამედ კვლევის უნარების განვითარებაზეც. ჩვენი მოსაზრება ეფუძნება ეროვნული სასწავლო გეგმის (ესგ) ბუნებისმეტყველების საგნობრივ სტანდარტს (3), სადაც გამიჯნულია ცოდნის და კვლევა-ძიების მიმართულება, რაც ვალდებულს ხდის მასწავლებელს, მოსწავლეს არამარტო მიაწოდოს ცოდნა, არამედ განუვითაროს კვლევის დაგეგმვის და ჩატარების უნარი. პროგრამის თანახმად, კვლევა მოიცავს არა მხოლოდ კვლევაში ჩართვის უნარის ქონას, არამედ სიღრმისეულად კვლევის არსის გაგებას, რითაც მოსწავლე მიიღებს მეცნიერულ ცოდნას. პროგრამაშივეა აღწერილი რა და რისი გაკეთება უნდა  შეძლოს მოსწავლემ და რა უნარები უნდა განივითაროს კვლევის ჩასატარებლად.  (საბუნებისმეტყველო განათლების კვლევითი ცენტრი SALiS)
     მოტივაცია 
ექსპერტები სულ უფრო მეტად რწმუნდებიან მოტივაციის მნიშვნელოვან როლში აზროვნების პროცესში (Pintrich & Schunk, 2002). შემსწავლელის მოტივაცია განაპირობებს განწყობასა და დისპოზიციებს, რომლებსაც მოსწავლეები მიჰყავს სწავლის გამოცდილებამდე. მაგალითები მოიცავს:
· მიდრეკილებას, დაეყდნო მტკიცებულებებს დასკვნების გაკეთების დროს;
· მზადყოფნას, პატივი სცე საკუთარი აზრისგან გასხვავებულ მოსაზრებას;
· ტენდენციას, იფიქრო მოქმედების დაწყებამდე და განიხილო, არის თუ არა დასკვნები აზრიანი;
·  მზადყოფნას, რომ „გაუშვა“  წინა იდეები, რწმენები და დაშვებები (Brasford & Schwartz, 1999; Van  Gelder,2005).
მზადყოფნა, რომ გათავისუფლდე  წინარე იდეებისგან, რთულია. ბევრი მასწავლებელი ხარჯავს დიდ ძალისხმევას, რომ მოსწავლეებმა აითვისონ ეს და სხვა განწყობები და დისპოზიციები. მაგალითად,  იდეალურ შემთხვევაში, ჩვენ გვინდა, რომ ჩვენმა მოსწავლეებმა ჩადონ მეტი ძალისხმევა ისეთი მტკიცებების მოძიებაში, რომლებიც ეწინააღმდეგებიან მათ რწმენებს და აგრეთვე, მზადყოფნაში, რომ შეიცვლონ აზრი, თუკი მტკიცებულებები ამ რწმენის საწინააღდეგოა.
ჩვენ ასევე გვინდა, რომ ჩვენმა მოსწავლეებმა ჰკითხონ თავიანთ თავს, „საიდან ამოდის ავტორი?“ როცა კითხულობენ პოლიტიკურ კომენტარს, იციან, რომ პოლიტიკური ორიენტაცია იწვევს ავტორის აზრის გადახრას. სკოლაში ჩვენ გვინდა, რომ მოსწავლეები იყვნენ სკეპტიკურები სიმართლისა და ჭორების შესახებ და საკლასო გარემოში ჩვენ გვინდა, რომ ისინი მუდმივად ინტერესდებოდნენ ისითი კითხვებით, როგორებიცაა,  „რასთან არის ეს დაკავშირებული?“ და „საიდან ვიცით?“
განწყობები და დისპოზიციები რთულია ასწავლო პირდაპირ. მოსწავლეებს, რომლებიც მიდრეკილნი არიან იაზროვნონ კრიტიკულად, ჰყავთ მასწავლებლები, რომლებიც ქმიან ასეთ განწყობებს მათთვის, სარგებლობენ შეთხვევებით, რათა სასწავლო აქტივობის დროს ავარჯიშონ და დაამკვიდრონ ისეთ ემოციურ კლიმატი, რომელიც ხელს უწყობს კრიტიკულ აზროვნებას.    ( https://www.tsu.ge)

თავი IV.
კვლევის დიზაინი
 კვლევის სამიზნე ჯგუფი:

1.      საბაზო კლასების მოსწავლეები.
2.      საბაზო საფეხურის კლასებში შემსვლელი პედაგოგები.

.1.  კვლევის მეთოდები
· გამოყენებული იყო ჯგუფური ინტერვიუს მეთოდი  - ფოკუს-ჯგუფი.

.2.   კვლევის ვადები

2018 წლის - 01 დეკემბერი - 2018 წლის 25 დეკემბრამდე

კვლევის პირველი ეტაპი  2018 წლის 01 – 05 დეკემბერი
1. კვლევის სავარაუდო გეგმის შემუშავება;
კვლევის მეორე ეტაპი  2018 წლის 06 დეკემბერი - 10 დეკემბერი
1. ინტერვიუ პედაგოგებთან და მოსწავლეებთან
კვლევის მესამე ეტაპი  2018 წლის 11 დეკემბერი - 15 დეკემბერი
1. მონაცემების შეგროვება;
2. მონაცემების ანალიზი;
კვლევის მეოთხე  ეტაპი  2018 წლის 15 დეკემბერი  – 20 დეკემბერი
1. სავარაუდო ინტერვენციების განხილვა
2. ინტერვენციის შედეგების ანალიზი

[bookmark: _Hlk527760117]        კვლევის მეხუთე ეტაპი  2018 წლის 23 დეკემბერი  – 25 დეკემბერი
· პრეზენტაცია სკოლის სრულ კოლექტივთან, შედეგების გაცნობა


თავი V.
კვლევის შედეგები 5.1
5.1.მონაცემების დამუშავება
    ინტერვიუები, რომელიც განვახორციელე მოსწავლეებთან, გამოყენებული მქონდა დიქტოფონი; ინტერვიუ სამივე კლასის მოსწავლეებთან ჯერ ცალ-ცალკე შემდეგ მდედრობითი და მამრობითი ჯგუფის ფოკუსჯგუფები შევქმენი და თავიდან გავიარეთ ინტერვიუ, რადგან თავიდან გამომერიცხა მორიდებულობა განსხვავებული სქესის წარემომადგენელთან, ამის შემდგეგ გადმოვწერეთ სიტყვასიტყვით მონაცემები და დავამუშავე კონტენტ ანალიზის მეთოდით. ქვემოთ მოცემულია ის ცხრილი რომელიც ასახავს მოსწავლეთა ინტერესებს: 

	[bookmark: _Hlk3334686]მოსწავლეთა ინტერესები
	დასახელების სიხშირე

	შემეცნებითი ინეტრესები
	3

	სპორტი
	4

	ხელოვნება
	1

	პროფესიული მიღწევები
	2

	სოციალური კავშირები
	

	კოლექციონერობა
	

	მოგზაურობა
	2

	თანამედროვე ტექნოლოგიები
	6

	სამხედრო ან პოლიციის საქმე
	

	საოჯახო საქმე
	2

	ქველმოქმედება
	







როგორც ცხრილიდან და სქემიდან ირკვევა უმრავლესობა დაინტერესებულია თანამედროვე ტექნოლოგიებით, რაც ჩემთვის მიმანიშნებელია რომ თანამედროვე ტექნოლოგიებით სწავლება ნამდვილად უნდა იყოს დადებითი ეფექტის მომტანი.
     ასეთი მრავალფეროვანი ინტერესები მიუთითებს იმაზეც, რომ შეიძლება ჯერ ამ ასაკობრივ ჯგუფში კიდევ არ ქონდეთ მკაფიოდ  ჩამოყალიბებული  თავიანთი ინტერესები.
კვლევის პროცესში საინტერესო იყო გამერკვია, რამდენად იყენებდნენ თავიანთ ინტერესებს საგაკვეთილო პროცესში ან ბავშვების აზრით რამდენად იყენებსსკოლა ამ ინტერესებს:

	სკოლის მიერ ინტერესთა გათვალისწინება
	დასახელების სიხშირე

	ითვალისწინებს
	2

	არ ითვალისწინებს
	13

	ნაწილობრივ ითვალისწინებს
	5






როგორც ამ მონაცემებიდან  და დიაგრამიდან ჩანს, მოსწავლეთა უმრავლესობის აზრით პედაგოგები და ზოგადად სკოლა არ ითვალისწინებს მათ ინტერესებს ან ნაწილობრივ მაინც; თუ ამ პასუხს შევადარებთ იმ მონაცემსა სადაც წამყვანი თანამედროვე ტექნოლოგიებია, მაშინ შეიძლება ვთქვათ რომ სკოლა არის ის საგანმანათლებლო დაწესებულება, სადაც მოსწავლე უნდა იყოს ორიენტირებული თანამედროვე ტექნოლოგიების გამოყენებასა და ამ პრინციპით სწავლაზე.


საინტერესოა ის გარემოება და ფაქტორი, რომ მოსწავლეებს აქვთ წიგნის მიმართ სიყვარული ან ნაკლებად აქვთ. წინასწარ მომზადებული მიზეზები ჩამოვწერე და საკვლევად მოსწავლეებში დავარიგე. მიმდინარეობდა ინტერვიუც და თან მოსწავლეები იწერდნენ თუ რა ახდებდა გავლენას სახელმძღვანელოს სიყვარულზე ან ნაკლებად სიყვარულზე. 


	[bookmark: _Hlk3337165]წიგნისადმი სიყვარულის ფაქტორები
	დასახელების სიხშირე

	მასწავლებლის გავლენა
	12

	საგანი საინტერესოა
	

	მოსწონს სახელმძღვანელო
	

	არ მოითხოვს დაზეპირებას
	5

	პატრიოტულ მოტივებზეა აგებული
	

	პასუხი არ აქვს
	

	იძლევა დამოუკიდებლად მუშაობის საშუალებას
	3


   





	[bookmark: _Hlk3354643]წიგნისადმი ნაკლები სიყვარულის მიზეზი
	დასახელების სიხშირე

	გაკვეთილის პროცესი მოსაწყენია
	1

	ბევრი საზეპიროა
	

	წიგნი უინტერესოა
	3

	არ მოსწონს მასწავლებელი
	

	ინფორმაციულობა
	2

	თანატოლების გავლენა
	3

	სახელმძღვანელო რთულია
	11




ამ ცხრილებისა და დიაგრამების საფუძველზე იკვეთება რომ მიუხედავად იმისა რომ სახელმძღვანელო რთულად ეჩვებათ, მასწავლებელი ახერხებს რომ ახალი მასალი საინტერესოდ მიაწოდოს მოსწავლეებს და გაუადვილდეთ საგნის შესწავლა, თუმცა ცხრილში გაჩნდა ჩანაწერი რომ საგნის ნაკლებად სიყვარული თანატოლების გავლენაცაა, და არ სურთ საგნის დაძლევა.
       შეიძლება ვთქვათ, რომ როცა ბავშვები საუბრობენ მოსწონთ თუ არა სახალმძღვანელო, ისინი ნაკლებად ამახვილებენ ყურადღებას წიგნის დადებით გავლენაზე, ხოლო როცა აწყდებიან სირთულეებს, აცნობიერებენ, რომ შესაძლებელია ამ სირთულის მიზეზი იყოს სახელმძღვანელო.  საგნის სიყვარულის მიზეზებზე საუბრისას მოსწავლეები ხშირად იყენებენ ფორმულირებას: „ იძლევა დამოუკიდებლ;ად მუშაობის საშუალებას“, რაც სახელმძღვანელოს დადებით მხარეზე მიუთითებს.

შესაძლებელია მოსწავლეებს არ მოსწონდეთ რომელიმე საგნის მასწავლებელი, ან პირიქით, მოსწავლეების რჩევები იმ მასწავლებლის მიმართ, რომლის საგანიც არ მოსწონთ:

	მოსწავლეების რჩევები იმ მოსწავლეების მიმართ, რომლის საგნიც არ მოსწონთ.
	დასახელების სიხშირე

	მასწავლებელი უნდა იყოს მომთხოვნი
	1

	თვალსაჩინოების გამოყენება
	1

	ძალადობის არ გამოყენება
	

	ბავშვებთან მიდგომის შეცვლა
	3

	თამაშის მეთოდის გამოყენება სწავლებისას
	1

	ჯგუფური მუშაობის გამოყენება
	1

	არ იყოს მკაცრი
	2

	ხსნიდეს გასაგები ენით
	4

	სწავლების მეთოდის შეცვლა
	7




მოცემული კვლევის ელემენტიდან ნათლად ჩანს რომ მოსწავლეებს არ მოსწონთ სწავლების ის მეთოდი, რომელსაც მასწავლებლები მეტწილად იყენებენ, რაც იმას იწვევს, რომ მათ არ მოსწონთ მოცემული საგანი. აქედან დგინდება რომ სწავლის მეთოდის შეცვლა არის კარგი გზა, მათი მოტივაციის გაზრდა კონკრეტულ საგანში, დიაგრამაზე ასევე იკვეთება, რომ ბავშვებს უჭირთ ის ტექნიკური ენის გაგება, რომელსაც მასწავლებელი გაკვეთილის ახსნისას იყენებს, ანუ მასწავლებლის ენა რთულად ეჩვენება, რაც მოსწავლეს უქმნის იმ შთაბეჭდილებას, რომ ის რეალობა, რაზეც საუბრობს მასწავლებელი, სრულად განსხვავდება იმ რეალობისგან, რომელშიც თვითონ ცხოვრობს და ნეს იწვევს მისი ცხოვრების მოტივაციის დაქვეითებას.
            როცა მოსწავლეს შეუძლია შეაფასოს სწავლის ხელისშემშლელი ფაქტორები, მაშინაც კი უკეთ აცნობიერებს და იძლევა ინფორმაციულ პასუხებს : კარგად ესმის რას ნიშნავს მასწავლებლის ზეგავლენა; სწავლების მეთოდი; სამეტყველო ენა; მოსწავლესთან დამოკიდებულება და ასე შემდეგ; კვლევის ჩატარების მომენტისთვის წავაწყდი ისეთ გარემოებასაც, რომ მასწავლებელს ტრენინგზე ნასწავლი მეთოდები ჯერ კიდევ არ ქონდა ათვისებული და გამოყენებული სასწავლო პრაქტიკაში. მასწავლებლის არაპრროფესიონალიზმი გამოიხატება მის თავდაუჯერებელ ქცევაში, ეს კი არაცნობიერად ახდენს მოსწავლეებზე უარყოფით ზეგავლენას.

                                                      5.2.  კვლევის მიგნებები

        მონაცემთა ანალიზისას გამოიკვეთა რამდენიმე მნიშვნელოვანი მიგნება;

· მოსწავლეთა მოტივაციის დაქვეითების უმთავრესი მიზეზი - საგაკვეთილო პროცესის სტანდარტულ რეჟიმში წარმართვაა;
· მასწავლებლებს ესაჭიროება სამუშაო შეხვედრების ორგანიზება და მონაწილეობის მიღება, რადგან მოისმინონ და გაუზიარონ საკუთარი გამოცდილება ერთმანეთს;
· გაკვეთილზე არ არის გამოყენებული არანაირი რესურსი გაკვეთილის საინტერესოდ წარმართისთვის;
· არ ხდება მოსწავლის მიერ შესრულებული საშინაო დავალების მასწავლებლის მიერ გადახედვა და არც ნასწავლი საკითხის გამოკითხვა;
· გაკვეთილები მხოლოდ-და მხოლოდ ლექციური ხასიათისაა;
5.3.  შესაძლო ინტერვენციები

       კვლევის პროცესში ინფორმაციის და მონაცემების ანალიზის საფუძველზე, შევიმუშავე სავარაუდო ინტერვენციის 5 ვარიანტი:
· გავეცნო სხვადასხვა ლიტერატურას, სადაც დეტალურად იქნება მოსწავლეებში მოტივაციის გაზრდისა შესახებ; ასეთი ლიტერატურის გაცნობის შემდეგ საშუალება მომეცემა დავაორგანიზო სამუშაო შეხვედრები მასწავლებლებთან და ერთად გადავწყვითოთ : როგორ შევცვალოთ უკეთესობისკენ საგაკვეთილო პროცესები, რომ მოსწავლის მოტივაცია სწავლის მიმართ ამაღლდეს;
· თანამშრომლობითი ურთიერთობები და კარგი კომუნიკაცია ასევე არის ფაქტორი მოსწავლის აკადემიური მოსწრების ამაღლების და მოტივაციის გაჩემის რომ ესა თუ ის საგანი არ შესძულდეს, ამას კი მასწავლებლები ინტეგრირებული გაკვეთილების ჩატარებით მოვახდენთ, სადაც გამოცდილებასაც გავუზიარებთ ერთმანეთს; 
· ჩემსა და ჩეწმი კოლეგების მიერ საშინაო დავალების მიცემის დროს იქნეს გაცემული საშინაო დავალების შესრულებისთვის საჭირო რეკომენდაციები და საშინაო დავალება დროულად და სრულყოფილად იყოს შემოწმებული. მსგავსი მიდგომა მოსწავლეებს გაუადვილებს დავალების შესრულებას და მათში გაზრდის მოტივაციას.
· სამუშაო შეხვედრები და პროფესიული გადამზადება სწავლა სწავლების პროცესთან დაკავშირებით.
· მასწავლებლებსა და მშობლებს შორის თანამშრომლობის გაღრმავება.


5.4.  განხორციელებული ცვლილებები

        შევარჩიე და განვახორციელე შემდეგი ცვლილებები:

1.      ლიტერატურის გაცნობის კუთხით –
სამაგიდო წიგნად გავხადე - ეროვნულ სასწავლო გეგმას, განვიხილავ მუდმივად მოსწავლეებისთვის საინტერესო გაკვეთილის ჩატარებას, სადაც იქნება შეტანილი სხვადასხვა სახის რესურსი და ვცდილობ რომ არცერთი გაკვეთილი არ გავდეს ერთმანეთს და იყოს მრავალფეროვანი;
      2. კოლეგებს  შორის თანამშრომლობის გაღრმავება – 
ორგანიზება გავუწიე სამუშაო შეხვედრებს, სადაც მოხდა ლიტერატურის დამუშავების შემდეგ ინდივიდუალური გადაწყვეტილებების კოლეგებისთვის გაზიარება, შეჯერება თუ რა სახის, როგორი ტიპის გაკვეთილები ჩატარება იქნება ეფექტური მათი მოტივაციის გაზრდისთვის. 
    3. პროფესიული გადამზადება მოტივაციის ამაღლებასთან დაკავშირებით – საბაზო საფეხურის კლასების მასწავლებელთა გადამზადების მიზნით სკოლაში ჩავატარეთ თვალყურს ვადევნებ მასწავლებლის პროფესიული განვითარების ეროვნული ცენტრის მიერ ორგანიზებულ ან აკრედიტირებულ ტრენინგებს, რათა გავიარო და სხვაც ჩაერთოს ტრენინგ კურსში.
    4. მასწავლებლებსა და მშობლებს შორის თანამშრომლობის გაღრმავება – 
საბაზო საფეხურის ყველა კლასში ჩავატარე მშობლებთან შეხვედრები, სადაც დეტალურად ვესაუბრე, როგორც მე, ასევე სხვა საგნის საბაზო საფეხურის მასწავლებლებმა, მშობლებს საშინაო დავალების რაობის შესახებ და ასევე მისცეს მათ რეკომენდაციები, თუ როგორ ჩაერთონ შვილებთან ერთად სასწავლო პროცესში და ზოგადად სასკოლო ცხოვრებაში აქტიურად.


თავი VI.   რეკომენდაციები 

6.1. რეკომენდაციები
 კვლევის დროს ვიფიქრე რომ რეკომენდაციები და რჩევები თავად რეესპოდენტებისაგან, ანუ მოსწავლეებისგაგან ამეღო, რომელიც შემდეგნაირად ჩამოყალიბდა:
· მასწავლებელმა თავი უნდა შეაყვაროს ბავშვებს;
· ფიზიკის მასწავლებელს მივცემდი რჩევას, რომ ვინც ამ წიგნს წერს, უფრო ლაკონური ტექსტი იყოს, კარგად დამუშავებული და რაც შეიძლება მარტივი, რომ ბავშმა კარგად გაიგოს და მასწავლებელმა კარგად ახსნას, თუ ცუდად წერია თვითონ გაამარტივოს;
· ბევრჯერ არ გადაუხვიოს გაკვეთილს, სხვა თემაზე არ ილაპარაკოს;
· გაამდიდროს სხვადასხვა აქტივობებით, რადგან უფრო საინტერესო გახდეს გაკვეთილი;
· იყოს ბავშვების მეგობარი;
· არ განასხვავოს ბავშვები და სუსტ ბავშვებს არ გაუწიოს იგნორი;
· არ მიაყენოს შეურაწყოფა მოსწავლეს არც სიტყვიერი და არც ფიზიკური, ამასთანავე გაფრთხილდნენ რომ მოსწავლემაც არ შეუბრუნოს ხელი;
· არ „ეღადაოს“ ბავშვებს;
· არ აშინებდეს მოსწავლეებს;
· ვალდებულების მიზნით არ უნდა ხსნიდეს გაკვეთილს;
· იყოს მეტი პრაქტიკული სამუშაო, ჩაგვიტარონ ცდები, გვაჩვენონ ისტორიული ფილმები, მოაწყონ ინტერაქტივი, რომელიც შემხებლობაში იქნება მოცემულ გაკვეთილთან, ეს კი ადვილად გასაგებს გახდის ახალ ახსნილ მასალას;
· გაკვეთილებს შორის პატარა ინტერვალებით ლირიული გადახვევა ცოტა სახალისოს გახდიდა;

თავი VII.

დასკვნა
             საკუთარი პრაქტიკის კვლევის საფუძველზე შემიძლია გამოვიტანო დასკვნა, რომ ვიმსჯელო იმ მიზეზებზე, თუ რა აქვეითებს მოსწავლეების სწავლისადმი მოტივაციას; აღმოჩნდა რომ მიუხედავად იმისა რომ უამრავი სხვადასხვა ღონისძიებები ტარდება იმისთვის რომ განათლების სიისტემამ უკეთესობისკენ რეფორმა განიცადოს, ჯერჯერობით სკოლა ვერ აკმაყოფილებს მოსწავლეების ინტერესებს, რომელიც საკმაოდ მრავალფეროვანია და მოიცავს სხვადასხვა შემეცნებით, სპორტულ თუ სახელოვნებო სფეროებს. საინტერესოა, რომ მოსწავლის სკოლისადმი მოტივაციის ამაღლებისათვის მნიშვნელოვანი ხელისშემწყობი ფაქტორია თავად საგნის მასწავლებლის მიმართ დადებითი დამოკიდებულება, თუმცა როგორც ჩანს, როცა საგანი რთულია, მოსწავლეების ინტერესი საგნისადმი სუსტდება;
     ზოგადად შეიძლება ითქვას , რომ ჩემს მიერ ჩატარებულმა კვლევამ ზუსტად დამანახა ის ძირითადი მიზეზები, რაც ხელს უშლის მოსწავლის სწავლის პროცესში მოტივაციის დაქვეითებას; აუცილებელია, როგორც მე ისე ყველა მასწავლებელმა გაითავისოს და გაითვალისწინოს ის მიზეზები რაც გამოვლინდა და დაგეგმოს რადიკალურად განსხვავებული გაკვეთილები, სხვადასხვა მეთოდების გამოყენებით, რაც უფრო საინტერესოს გახდის ნებისმიერ გაკვეთილს და რაც მთავარია აამაღლებს მოსწავლეებში სწავლისადმი მოტივაციას, ეს კი მის აკადემიურ მოსწრებას გაზრდის, და ბოლოს მოსწავლეთა გაზრდილი აკადემიური მოსწრება კი იმოქმედებს სკოლის შეფასებაზე .
    აქვე უნდა აღინიშნოს, რომ კვლევაზე მუშაობის დროს გამოიკვეთა ახალი საკვლევი პრობლემა – საბაზო კლასებში არის თუ არა საჭირო მოსწავლეებისთვის, ან რა დოზით, ან როგორი სახის  საშინაო დავალება უნდა მიეცეთ მოსწავლეებს, რომელიც კიდევ უფრო ხელს შეუწყობს მოსწავლეებში სწავლისადმი მოტივაციის გაზრდას
       P. S. პრაქტიკული კვლევის დასრულების შემდეგ სკოლის სრულ პედკოლექტივთან მოვახდინე კვლევის პრეზენტაცია.
გამოყენებული ლიტერატურა:
1.      ჟურნალი „მასწავლებელი“
2. ეროვნული სასწავლო გეგმებისა და შეფასების ცენტრის კვლევები;                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                           
3. რობერტ ჯ. მარზანოს - კლასის მართვა;
[bookmark: _Hlk527880173]4. ჯეკი თერნბულის - პროფესიონალი მასწავლებლის 9 მახასიათებელი;
                                                                                                                [image: ]

მალხაზ ფუტკარაძე
სსიპ ადიგენის მუნიციპალიტეტის სოფელ გომაროს საჯარო სკოლა
საბუნებისმეტყველო საგნების მასწავლებელი

20 დეკემბერი  - 2018 წელი




                                         
                                                                                 
მოსწავლეთა ინტერესები

1 სერია	შემეცნებითი ინტერესები	სპორტი	ხელოვნება	პროფესიული მიღწევები	მოგზაურობა	თანამედროვე ტექნოლოგიები	საოჯახო საქმე	3	4	1	2	1	6	2	



სკოლის მიერ მოსწავლეთა ინტერესების გათვალისწინება

1 სერია	ითვალისწინებს	არ ითვალისწინებს	ნაწილობრივ ითვალისწინებს	2	13	5	




წიგნისადმი სიყვარულის ფაქტორები	


მასწავლებლის გავლენა	არ მოითხოვს დაზეპირებას	ადვილია	12	5	3	

საგნის ნაკლები სიყვარულის მიზეზები	




გაკვეთილი მოსაწყენია	წიგნი უინტერესოა	ინფორმაციულია	თანატოლების გავლენა	სახელმძღვანელო რთულია	1	3	2	3	11	
რჩევები მასწავლებლის მიმართ

მასწავლებელი უნდა იყოს მომთხოვნი	
1 კატეგორია	1	იყენებს თვალსაჩინოებს	
1 კატეგორია	1	ბავშვებთან უნდა შეცვალოს მიდგომა	
1 კატეგორია	3	თამაშის მეთოდის გამოყენება	
1 კატეგორია	1	ჯგუფური მუშაობის გამოყენება	
1 კატეგორია	1	არ იყოს მკაცრი	
1 კატეგორია	2	ხსნიდეს გასაგები ენით	
1 კატეგორია	4	შეცვალოს სწავლი მეთოდი	
1 კატეგორია	7	




მოსწავლეები საბაზო საფეხურზე
მოსწავლეები დაწყებით საფეხურზე	
ვაჟები	გოგონები	11	9	

მასწავლებელი	წამყვანი	უფროსი	პრაქტიკოსი	1	2	9	




რესპოდენტები	
მოსწავლეები	მასწავლებლები	20	12	

